
Gomahimavarnanam

கோ³மஹிமாவர்ணநம்

கோ³ஷு யஜ்ஞா: ப்ரவர்தந்தே கோ³ஷு தே³வா: ப்ரதிஷ்டி²தா: ।
கோ³ஷு வேதா:³ஸமுத்கீர்ணா:ஸஷட³ங்க³பத³க்ரமா: ॥ 24॥
ஶ‍்ரு’ங்க³மூலே க³வாம் நித்யம் ப்³ரஹ்மா விஷ்ணுஶ்ச ஸம்ஸ்தி²தௌ ।
ஶ‍்ரு’ங்கா³க்³ரே ஸர்வதீர்தா²நி ஸ்தா²வராணி சராணி ச ॥ 25॥
ஶிவோ மத்⁴யே மஹாதே³வ:ஸர்வகாரணகாரணம் ।
லலாடே ஸம்ஸ்தி²தா கௌ³ரீ நாஸாவம்ஶே ச ஷண்முக:² ॥ 26॥
கம்ப³லாஶ்வதரௌ நாகௌ³ நாஸாபுடஸமாஶ்ரிதௌ ।
கர்ணயோரஶ்விநௌ தே³வௌ சக்ஷுர்ப்⁴யாம் ஶஶிபா⁴ஸ்கரௌ ॥ 27॥
த³ந்தேஷு வஸவ:ஸர்வே ஜிஹ்வாயாம் வருண:ஸ்தி²த: ।
ஸரஸ்வதீ ச குஹரே யமயக்ஷௌ ச க³ண்ட³யோ: ॥ 28॥
ஸந்த்⁴யாத்³வயம் ததோ²ஷ்டா²ப்⁴யாம் க்³ரீவாயாம் ச புரந்த³ர: ।
ரக்ஷாம்ஸி ககுதே³ த்³யௌஶ்ச பார்ஷ்ணிகாயே வ்யவஸ்தி²தா ॥ 29॥
சதுஷ்பாத்ஸகலோ த⁴ர்மோ நித்யம் ஜங்கா⁴ஸு திஷ்ட²தி ।
கு²ரமத்⁴யேஷு க³ந்த⁴ர்வா:கு²ராக்³ரேஷு ச பந்நகா:³ ॥ 30॥
கு²ராணாம் பஶ்சிமே பா⁴கே³ ராக்ஷஸா:ஸம்ப்ரதிஷ்டி²தா: ।
ருத்³ரா ஏகாத³ஶ ப்ரு’ஷ்டே² வருண:ஸர்வஸந்தி⁴ஷு ॥ 31॥
ஶ்ரோணீதடஸ்தா:² பிதர: கபோலேஷு ச மாநவா: ।
ஶ்ரீரபாநே க³வாம் நித்யம் ஸ்வாஹாலங்காரமாஶ்ரிதா: ॥ 32॥
ஆதி³த்யா ரஶ்மயோ வாலா: பிண்டீ³பூ⁴தா வ்யவஸ்தி²தா: ।
ஸாக்ஷாத்³க³ங்கா³ ச கோ³மூத்ரே கோ³மயே யமுநா ஸ்தி²தா ॥ 33॥
த்ரயஸ்த்ரிம்ஶத்³தே³வகோட்யோ ரோமகூபே வ்யவஸ்தி²தா: ।
உத³ரே ப்ரு’தி²வீ ஸர்வா ஸஶைலவநகாநநா ॥ 34॥
சத்வார:ஸாக³ரா: ப்ரோக்தா க³வாம் யே து பயோத⁴ரா: ।

பர்ஜந்ய:க்ஷீரதா⁴ராஸு மேகா⁴ பி³ந்து³வ்யவஸ்தி²தா: ॥ 35॥
ஜட²ரே கா³ர்ஹபத்யோऽக்³நிர்த³க்ஷிணாக்³நிர்ஹ்ரு’தி³ஸ்தி²த: ।
கண்டே²ஆஹவநீயோऽக்³நி:ஸப்⁴யோऽக்³நிஸ்தாலுநி ஸ்தி²த: ॥ 36॥
அஸ்தி²வ்யவஸ்தி²தா:ஶைலா மஜ்ஜாஸு க்ரதவ:ஸ்தி²தா: ।
ரு’க்³வேதோ³ऽத²ர்வவேத³ஶ்ச ஸாமவேதோ³ யஜுஸ்ததா² ॥ 37॥
இதி ப⁴விஷ்யபுராணே உத்தரபர்வணி ஏகோநஸப்தத்யத்⁴யாயாந்தர்க³தம்

கோ³மஹிமாவர்ணநம் ஸமாப்தம் ।
ப⁴விஷ்யபுராண । உத்தரபா⁴க³ । அத்⁴யாய 69/24-37॥

